
АННОТАЦИЯ 
Цель исследования: изучение ультразвуковой анатомии щитовидной железы и 

показателей физического развития в первом периоде детство. 
Материал и методы: исследование проводилось среди мальчиков в возрасте 3-5 лет. 

Количество детей: 3 года n=20 , 4 года n=28  и 5 лет n=36  . Во время наших исследований мы 
использовали ультразвуковое, антропометрические и статистические методы исследования.  

Результаты исследования показали, что с возрастом у детей органометрические 
измерения и размеры щитовидной железы, а также показатели физического развития 
различаются по возрасту. 

Выводы: ультразвуковое исследование щитовидной железы и морфометрические 
измерения разных частей тела показали, что между размером железы и антропометрическими 
показателями существует сильная правильная корреляция, коэффициент которой равен r =0,9. 

Ключевые слова: детство, щитовидная железа, ультразвуковое исследование, 
антропометрические показатели. 

ҚАЛҚОНСИМОН БЕЗИ МОРФОГЕНЕЗИНИ БОЛАЛАРНИНГ ЖИСМОНИЙ 
РИВОЖЛАНИШ КЎРСАТКИЧЛАРИ БИЛАН ЎЗАРО БОҒЛИҚЛИГИ 

 
АННОТАЦИЯ 

Тадқиқот мақсади: болаликнинг биринчи даврида қалқонсимон бези ултратовуш 
анатомияси ва жисмоний ривожланиш кўрсаткичларининг ўрганиш. 

Материал ва методлар: тадқиқот 3-5 ёшли ўғил болалар орасида ўтказилди. Болалар сони: 
3 ёш n=20 та, 4 ёш n=28 та ва 5 ёш n=36 та . Тадқиқотларимиз давомида ултратовуш, 
антропометрик ва статистик тадқиқот усулларини қўлладик. 

Тадқиқот натижалари шуни кўрсатдики, боланинг ёши ўсиб бориши билан қалқонсимон 
безининг органометрик ўлчамлари ва ҳажми ҳамда жисмоний ривожланиш кўрсаткичлари 
ёшга нисбатан фарқлари тафовут қилинади.  

Хулоса: Қалқонсимон бези ултратовуш кўрсаткичлари ва тана турли қисмларининг 
морфометрик ўлчовлари шуни кўрсатдики, без ҳажми ва антропометрик кўрсаткичлар орасида 
кучли тўғри корреляция мавжуд бўлиб, коэффициенти r =0,9 га тенг. 

Калит сўзлар: болалик, қалқонсимон без, ултратовуш текшируви, антропометрик 
кўрсаткичлар. 

Bukhara State Medical Institute 
 

CORRELATION RELATIONSHIP OF THYROID MORPHOGENESIS WITH 
PARAMETERS OF PHYSICAL DEVELOPMENT OF CHILDREN 

 
ANNOTATION 

Purpose of the study: to study the ultrasound anatomy of the thyroid gland and indicators of 
physical development in the first period of childhood. 

Material and methods: the study was conducted among boys aged 3-5 years. Number of children: 
3 years n=20 , 4 years n=28 and 5 years n=36 . During our research, we used ultrasound, 
anthropometric and statistical research methods. 

The results of the study showed that with the age of the child, organometric measurements and 
the size of the thyroid gland, as well as indicators of physical development, differ by age. 

Conclusions: ultrasound examination of the thyroid gland and morphometric measurements of 
different parts of the body showed that there is a strong correct correlation between the size of the 
gland and anthropometric indicators, the coefficient of which is equal to r = 0.9. 

Key words: children, thyroid gland, ultrasound examination, anthropometric indicators. 
 

Мавзунинг долзарблиги. Маълумки инсониятнинг ривожланиши учун эндокрин тизим 
асосий ўринлардан бирини эгаллайди. Ўсиб бораётган организмга қалқонсимон бези 
функциясининг аҳамияти жуда катта бўлиб, бу айниқса болаликнинг биринчи ва иккинчи 
даврларида яққол намоён бўлади [1,6]. Сўнгги йилларда илмий манбаларни таҳлил қилиш 
шуни кўрсатдики, йод танқислиги бўлган ҳудудларда замонавий болаларнинг жисмоний, 
жинсий ва интелектуал ривожланиши муаммосига катта эътибор қаратилмоқда [8]. 
Қалқонсимон бези фаолиятига кўп омиллар жумладан озиқ –овқат орқали йод қабул қилиш, 
атроф – муҳит, жинс ва ёш ўз таъсирини кўрсатади. Қалқонсимон без ҳажмининг ўзгариши 
эса ўз навбатида антропометрик кўрсатгичлар яъни тана массаси, бўй узунлиги, тана массаси 
индекси, вицерал ёғ ва тана юзасининг майдонига бевосита таъсир кўрсатади [3,10]. Болалар 
саломатлигининг муҳим кўрсатгичларидан бири бу жисмоний ривожланиш ҳисобланади [12]. 
Илмий манбаларга кўра, болаларнинг жисмоний ривожланишидаги ўзгаришлари организмда 
йод танқислиги натижасида намоён бўлиши мумкин [2,7]. Дунё аҳолисининг 1,9 миллиарддан 
ортиқ инсони яъни ўрта ёшли қатламнинг 31,0% ва мактаб ёшли болаларнинг 29,8% йод 
етишмайдиган ҳудудларда яшайдилар [9]. Ўзбекистоннинг аксарият ҳудудларида шу 
жумладан Бухоро вилоятида ҳам йод танқислиги ва турли даражадаги бўқоқ эндемияси 
мавжудлиги аниқланган [4]. 

Болаларда енгил ва ўртача йод етишмовчилик даражасининг ошиши уларда интелектуал 
салоҳиятнинг пасайишига олиб келсада, аммо яққол акс этган клиник белгилари мавжуд эмас 
[6,8,10].  

Қалқонсимон без ҳажмини баҳолашда ултратовуш усули – фойдали, амалий ва хавфсиздир 
[5]. Замоновий шифокорнинг кундалик амалиётида қалқонсимон без касалликларига 
улътратовуш текширувидан фойдаланган ҳолда ташхис қўйиш, меъёрий шароитда 
қалқонсимон безнинг бўлаклари ва умумий ҳажмини аниқлаш мақсадида ташхис жараёнини 

янада такомиллаштириш учун безнинг анатомик ўзгарувчанлик чегаралари тўғрисидаги 
маълумотларни яхши ўрганиш жуда муҳимдир. Маҳаллий ва хорижий олимлар қалқонсимон 
безининг ўзига хос хусусиятларининг мавжудлигини тан олишади [11]. 

Юқоридагиларни инобатга олган ҳолда шуни таъкидлаш керакки, қалқонсимон бези 
ултратовуш анатомияси бўйича бир қатор тадқиқотлар мавжудлигига қарамай, бу 
кўрсаткичларни болаларни жисмоний ривожланиши билан боғлиқлиги етарли даражада 
ўрганилмаган. Тадқиқот натижалари ултратовуш шифокорлари учун қалқонсимон безининг 
анатомик кўрсаткичларини ёшга қараб ўзаро боғлиқлиги бўйича тавсияларни 
шакллантиришга имкон беради. 

Тадқиқот мақсади: 3-5 ёшли ўғил болаларда қалқонсимон безининг органометрик 
ўлчамлари ва антропометрик кўрсаткичларининг хусусиятлари ҳамда уларнинг ёшга оид 
корреляцион боғлиқлигини (Бухоро вилояти мисолида) ўрганиш.  

Материал ва тадқиқот услублари. Тадқиқотга жалб қилинган барча болалар Бухоро 
шаҳридаги 53-сонли давлат ва “Бухоро юлдузчалари” номли хусусий мактабгача тарбия 
муассасалари тарбияланувчилари ташкил этди. Бу болалар ота-оналарининг розилиги билан 
илмий тадқиқотларда иштирок этдилар ва улар ёши бўйича ажратилди. Болаларнинг барча ёш 
гуруҳларига етарлича ўғил болалар (n =20 дан, n=39 гача) киритилди, бу олинган материални 
статистик қайта ишлашга ва ишончли натижаларга эришишга имкон берди.  

Ултратовуш текшируви Бухоро вилояти эндокринология диспансерида ўтказилди. 
Текширувда қалқонсимон бези органометрик ўлчамлари аниқланди. Тадқиқот MINDRAY 
DCN6 (3,5 МГц) чизиқли ва конвексли аппарати ёрдамида олиб борилди. 

Болаларни антропометрик текшириш мактабгача таълим муассаларининг тиббиёт 
хоналарида, шу муассаса шифокори ва ҳамшираси иштирокида ўтказилди. Антропометрик 
тадқиқотда бўй узунлиги, тана вазни ва кўкрак қафаси ўлчамлари аниқланди. 

Корреляция коэффициентини топиш учун  Пирсон усулидан фойдаланилди.  
Натижа ва таҳлиллар.  
Ўтказилган тадқиқот натижалари шуни кўрсатдики, 3 ёшли ўғил болаларда қалқонсимон 

без ўнг бўлагининг узунлиги 1,40 дан 2,50 см гача, ўртача 1,94±0,68 см, органнинг кенглиги 
0,82 дан 1,0 см гача, ўртача - 0,91±0,12 см га тенг, қалинлиги эса 0,90 дан 1,30 см гача, ўртача 
- 1,10±0,25 см. Ушбу ёшда қалқонсимон без ўнг бўлагининг ҳажми 0,49 дан 1,56 см3 гача, 
ўртача - 0,90±0,07 см3. Ушбу ёшда ўғил болалар қалқонсимон бези чап бўлагининг узунлиги 
1,37 дан 2,40 см гача, ўртача 1,89±0,62 см, чап бўлагининг кенглиги 0,80 дан 1,0 см, ўртача - 
0,89±0,12 см, қалинлиги эса 0,86 дан 1,28 см гача, ўртача - 1,05±0,27 см. Қалқонсимон без чап 
бўлагининг ҳажми 0,45 дан 1,47 см3 гача, ўртача - 0,85 ±0,06 см 3 ва без бўйинчасининг 
баландлиги 0,14 дан 0,22 см гача, ўртача 0,18±0,05 см ни ташкил этади. 

4 ёшли ўғил болаларда қалқонсимон без ўнг бўлагининг узунлиги 1,50 дан 2,80 см гача, 
ўртача 2,26±0,62 см, без ўнг бўлагининг кенглиги 0,90 дан 1,10 см гача бўлиб, ўртача - 
0,99±0,10 см бўлганлиги аниқланди, безнинг қалинлиги 0,95 дан 1,50 см гача, ўртача - 
1,24±0,29 см. Қалқонсимон без ўнг бўлагининг ҳажми 0,61 дан 2,21 см3 гача, ўртача - 1,38±0,08 
га тенг. Қалқонсимон без чап бўлагининг ултратовуш ўлчамларидан олинган натижалар шуни 
кўрсатдики, узунлиги 1,47 дан 2,70 см гача, ўртача 2,18 ± 0,58 см, кенглиги 0,88 дан 1,08 см 
гача бўлган, ўртача - 0,94 ± 0,10 см ни ташкил этади. Без чап бўлагининг қалинлиги 0,90 дан 
1,40 см гача, ўртача - 1,15±0,24 см. Қалқонсимон без чап бўлагининг ҳажми шу ёшда 0,58 дан 
1,96 см3 гача, ўртача - 1,13 ± 0,07 см3 ва без бўйинчасининг баландлиги 0,15 дан 0,26 см гача 
бўлиб, ўртача 0,19±0,05 см га тенг.  

1-жадвалда ўғил болалар қалқонсимон бези ёшга оид органометрик кўрсаткичлари 
келтирилган. 

Тадқиқотлар давомида, 5 ёшли ўғил болаларда 3 ва 4 ёшли ўғил болаларга нисбатан 
(P<0,05) қалқонсимон без ўнг бўлаги ўлчамларида сезиларли даражада катталашишлар қайд 
этилди. 5 ёшли ўғил болаларда қалқонсимон без ўнг бўлагининг узунлиги 1,65 дан 3,0 см гача, 
ўртача - 2,52±0,59 см, кенглиги 0,95 дан 1,25 см гача, ўртача - 1,08±0,12 см ўзгарганлиги 
аниқланди. Ўнг бўлак қалинлиги 1,10 дан 1,60 см гача, ўртача - 1,35±0,23 см. Қалқонсимон 

безнинг ўнг бўлагининг ҳажми 0,83 дан 2,87 см3 гача, ўртача - 1,76±0,08 см3. 5 ёшли ўғил 
болаларда қалқонсимон без чап бўлагининг узунлиги 1,60 дан 2,90 см гача, ўртача - 2,44±0,51 
см, кенглиги 0,94 дан 1,20 см гача, ўртача - 1,07±0,10 см ва қалинлиги 1,0 дан 1,50 см гача, 
ўртача - 1,25 ± 0,23 см ни ташкил этади. Қалқонсимон без чап бўлагининг ҳажми 5 ёшли ўғил 
болаларда 0,72 дан 2,50 см3 гача ўртача - 1,56±0,07 см3, ва без бўйинчасининг баландлиги 0,16 
дан 0,30 см гача, ўртача 0,23±0,05 см га тенг. 

1-жадвал 
Ўғил болалар қалқонсимон бези ёшга оид органометрик кўрсаткичлари 

 
кўрсаткичлар 

 
ёши 

қалқонсимон без 
 узунлиги 

(см) 
кенглиги 

(см) 
қалинлиги 

(см) 
ҳажми 
(см3) 

 
3 ёш 

ў 1,94±0,68 0,91±0,12 1,10±0,25 0,90±0,07 

ч 1,89±0,62 0,89±0,12 1,05±0,27 0,85±0,06 

 
4 ёш 

ў 2,26±0,62* 0,99±0,10 1,24±0,29 1,38±0,08* 

ч 2,18±0,58 0,94±0,10 1,15±0,24 1,13±0,07 

 
5 ёш 

ў 2,52±0,59* 1,08±0,12 1,35±0,23 1,76±0,08* 

ч 2,44±0,51 1,07±0,10 1,25±0,23 1,56±0,07 

 
Эслатма – (ў) - ўнг бўлак, (ч) – чап бўлак, P≤0,01 олдинги ёшга нисбати бўйича ишончли 

маълумотлар кўрсатилган. 
Ўғил болаларнинг 3 ёшида жисмоний ривожланиш кўрсаткичлари бўйича қўйидаги 

натижалар олинди: бўй узунлиги 86,7 дан 94,7 см гача, ўртача 90,5 ± 0,37 см, тана вазни 13,2 
дан 16,3 кг гача бўлиб, ўртача - 14,8 ± 0,19 кг. Бола ёшининг ўсиб бориши билан бирга унинг 
жисмоний ривожланиш кўрсаткичлари айниқса кўкрак қафасининг морфометрик 
кўрсаткичлари ҳам катталашиб бориши аниқланди. 3 ёшли ўғил болаларда кўкрак қафаси 
ўлчами нафас олмаган пауза вақтида 50,6 дан 55,8 гача, ўртача - 53,4±0,32 см, нафас олиш 
чўққисида кўкрак қафасининг айлана ўлчами 53,3 дан 58,9 см гача, ўртача - 55,5 ± 0,35 см ва 
тўлиқ нафас чиқариш пайтида кўкрак қафасининг ўлчами 47,7 дан 54,2 см гача бўлиб, ўртача 
- 52,7 ± 0,42 см га етади. 

4 ёшли ўғил болаларда жисмоний ривожланиш кўрсаткичлари 3 ёшли ўғил болаларникидан 
деярли фарқ қилмади (P>0,05). Бўй узунлиги 91,5 дан 101,7 см гача, ўртача - 95,6 ± 0,35 см, 
тана вазни 14,4 дан 20,7 кг гача бўлиб, ўртача - 17,7 ± 0,30 кг га тенг. Ушбу ёшдаги ўғил 
болалар учун нафас олмаганда яъни паузада кўкрак қафаси айланма ўлчами 51,4 дан 56,1 см 
гача, ўртача - 54,2±0,23 см, нафас олиш чўққисида кўкрак қафасининг ўлчами 54,2 дан 59,5 см 
гача, ўртача - 56,6 ± 0,25 см, ва тўлиқ нафас чиқариш пайтида кўкрак ўлчами 48,2 дан 55,4 см 
гача бўлиб, ўртача - 53,8 ± 0,35 см га тенг. 

5 ёшли ўғил болаларнинг бўй баландлиги 99,7 дан 112,4 см гача бўлиб, ўртача - 106,6 ± 0,50 
см ни ташкил этди. Ушбу ёшдаги болаларнинг тана вазни 17,3 дан 23,2 кг гача, ўртача - 20,6 ± 
0,23 кг.  5 ёшга тўлган ўғил болалар кўкрак қафасининг морфометрик ўлчамларида олдинги 
ёшларга нисбатан сезиларли ишончли маълумотлар аниқланди (P≤ 0,05). 5 ёшли ўғил болалар 
кўкрак қафаси айланаси паузада 53,1 дан 58,7 см гача, ўртача - 55,1 ± 0,22 см, нафас олиш 
чўққисида кўкрак қафасининг айланма ўлчами 55,3 дан 60,3 см гача, ўртача - 57,3±0,20 см ни 
ташкил қилади, тўлиқ нафас чиқаришда кўкрак қафасининг айлана ўлчами эса 51,2 дан 56,2 
см гача, ўртача - 54,4 ± 0,19 см тенг бўлди. 

Хулоса: Шундай қилиб, олинган натижаларга асосланиб айтиш мумкинки, болалар 
ёшининг ўсиб бориши билан қалқонсимон бези органометрик ўлчамлари ва жисмоний 

ривожланиш кўрсаткичлари ҳам ўсиб боради. Без ҳажми ва антропометрик кўрсаткичлар 
орасида кучли тўғри корреляция коэффициенти r =0,9 га тенглиги аниқланди. 

